
Joon 14

www.BibleForChildren.org



Heliphante loong asuh Jisu ih baat rumta, <<Nak 
thungthih an nyia naksootsaam an,<<Rangte nyia ngah
ba hanpi he. Seng Wah nok ni nokkhok hantek je ah, 
erah raangtaan ih ngah sen tongtheng
ban khookham wanglang.>>



<<Emah lah ang dobah sen suh tabaat theng rum 
taha. Eno, sen tongtheng jen khookham tangno, sen
loong ah nga reenah toonsiit wansuh we ngaakrak
ehang.>>



Ngah senphoh senno Joon, eno Jisu liphan diibah, 
ngah uh esiit sen damdi jiite anglang heh 
hasong ni chamnaang naante ah. Ngah 

ih Rangte jengkhaap nyia
amiisak tiit Jisu ih

dongbaatta ah 
baatkang no 
juungloot Patmos
hah ni thin rum
tahang.



Erah damdam Chiiala ah nga sak ni pat taha. 
Rangmong ni luuwang tongtheng esiit angta, eradi mih
esiit tongta.



Ngah ih rangmong ni jirep jih ajaat loong boong rum 
arah chaattang, hatoh dowa, hakhui dowa, eno
juungsih mong dowa—timthan
ething noongrep nawa loong
boong boong rumta: “Marah 
luuwang tongtheng ni tongta nyia
saap Sah suh boong koh rumta, 
erangka nyia
soomtu eh ih, 
ephoongpha
nyia chaan
aphaan, roitang
raangtaan
ih toom
ang ah!” 



Erah dam ih ngah ih Esa Samnuthung, Jerusalem ena
ah khookham cho, Rangte jiin nawa rangmong nawa
dat raaha rah japtuptang, jaalah choomraang ano heh 
miwah damdoh chomui suh kah arah likhiik ah. 
Luungwang tongtheng ni erong ih jeng arah root esiit
jap chaattang: 
“Amadi Rangte
nok ah mina 
damdi! Heh neng
damdoh roongtong
ah, eno neng ah heh 
mina ang rum ah. 
Rangte heh teeteewah
neng damdoh ang ah, 
eno heh ah neng
Rangte ang ah.”



Erah lidi rangsah ih roidong chotheng joong, juungnuh
anep noisok tahang, Rangte nyia Saapsah tongtheng
nawa kristal jong likhiik liklik leepleep ih phaak raaha
rah ah eno samnuthung laktung adi datjan ra taha. 



Samnuthung adoh rangsa adoleh laaphiing ah 
laphaakka ba uh ese angta, tumeah erah di Rangte
chaan ah phaakta, nyia Saapsah ah saaki
raangtaan ih phaakta.



Enoothong esot loong ah erah samnuthung adoh tajen
nop wangka, adoleh erakri jih mote nyia o eleek
tiitbaatte loong ah uh tajen nop
wangka. O men Saapsah
ething leedap adi
raangchoote loong luulu
ba erah samnuthung
adoh chowang ah.



“Neng mik dowa mikse loong
thoontang heh ih saahut rum 
ah. Erah nah, etek takah
jeeka, adoleh ehuung adoleh, 
thungjoong, nyia khoirok
tajeeka ang ah. Ehak
hukkhaak loong ah emat eta.” 



Samnuthung adoh Rangte ih tam cho tumjih uh takah
jeeka ang ah. Rangte nyia Saapsah tongtheng aba 
samnuthung adoh ang ah, eno heh laksuh loong ah ih
heh soomtu rum ah. Neng ih hethe hekhoh ah tup et 
rum ah, eno heh men 
ah neng khang
adoh raang rum ah.



Erah damdi ngah ih ehin elong, etek cho loong ah, eliili
luungwang tongtheng ngah ah di chap rum arah
japtuptang. Leedap loong ah daap etta, erah lilih leedap
esiit we daapta, erah ah ethingte leedap angta. Tekcho
loong ah neng mame reeraang rumta erah
leedap adi lom raangthiinta, eno erah
jun ih neng ah dande rumta. Ething
leedap adi o men taraangta
erah loong ah 
weeluung beng
elong adi haatwanta.



Chiiala nyia kuhoonte Jaalah ih liiha, “Raahan!” Arah tiit
japchaatte loong eh uh eli jaatjaat etheng, Raahan!” 

Raahan, o joongle ih le lan loong; o ih jam han, erah ih
roidong juung ah thaangmuh lakkot ih thiik uh. 



Rangte ih mongrep ah erah than ih
minchanha Hesah wasiit luulu ah 
thoonkota, tiimnge liidi o mina ih
heh hanpi ah erah tatiika erah

nang ebah lathoon roidong
ah ba choh ah.



Roomte 3:23 
mirep ah rangdah ni ang thoidi Rangte ih puipang thengta

dowa haloh ih hoon rumla.

Roomte 6:23 
Tumeah rangdah thaang ah—etek koha; enoothong

Rangte di heh thaangmuh lakkot ah seng Teesu Jisu Kristo 
damdoh roop jun ih lathoon theng roidong ah.

Hebruute 9:27 
Seng thoontang jaasiit etek etheng jaatjaat, erah lih adoh

Rangte ih dande he.



Ephisiate 2:8,9 
Tiimnge liidi Rangte minchan ih ba sen tuumaang jun ih pui
lan. Erah senchaan senphaan nawa ih tah angka, erabah

Rangte lakkot, erah suh o uh tajen khuupookka.

Roomte 10:9,10
Sen ih Jisu asuh Teesu ih dongjeng an doh nyia heh tek

nawa Rangte ih ngaaksaat thukta ih hanpi an doh, ba sen
ah pui an. Tumeah seng tuungmaang jun ih ba Rangte
damdi epun angli; nyia seng rangdah dokbaat thaang ih

bah seng khoh ah pui ih.



Joon 3:16,17 
Rangte ih mongrep ah erah than ih minchanha Hesah

wasiit luulu ah thoonkota, tiimnge liidi o mina ih heh hanpi
ah erah tatiika erah nang ebah lathoon roidong ah ba choh

ah. Rangte ih Hesah ah arah mongrep dandeete tadaap
jataha, erah nang ih khopui pang suh daapkaat taha. 

1 Joon 5:11-13
Roidong tiitkhaap ah arah: Rangte ih seng suh lathoon

roidong koh tahe, lathoon roidong hiingroop ah heh Sah. 
Ngo jinni arah Sah ah jeela erah mina asuh arah roidong je 
ah; marah mina jinni arah Rangte Sah ah lah jeeka roidong
ah tah jeeka. Sen jinni lathoon roidong ah eje ngeh toom

jat an suh arah le ah raanghang—sen ih Rangte Sah 
hanpiihan tiit rah ah.



Joon 14; 2 Korinte 5; Motmangtiitwu 4, 21, 22

Storyline by: Edward D. Hughes
Illustrated by: Lazarus
and Alastair Paterson
Adapted by: Sarah S.

Tutsa Naga NT (tvt) Esa Leedap Ena Banlam © NECTAR 
and The Word For The World International, 2018. 

©2026 Bible for Children, Inc.
www.M1914.org       www.bibleforchildren.org

https://www.bible.com/bible/2449/MAT.1.TUT


